
Ang Hayagang Pag-aanyaya sa Islam

Matapos na gumugol ang Sugo ni Allah (SAS) ng tatlong taon sa palihim na paisa-isang pag-aanyaya
sa Islam ay ibinaba ni Allah ang talata na ito ng Qur’an (15:94): Kaya ilantad mo ang ipinag-uutos sa iyo
at hayaan mo ang mga nagtatambal.' Kaya tumayo siya, isang araw, sa tuktok ng burol ng Safa, na
nananawagan sa mga naninirahan sa Makkah. Pinagtipunan siya ng maraming tao at kabilang sa mga iyon
ang amain niya na si Abu Lahab, na isa sa mga tao na may napakalaking pagkamuhi kay Allah at sa Sugo
Niya. Noong pinagtipunan na siya ng mga tao ay nagsabi siya: “Sa tingin ba ninyo kung ibabalita ko sa inyo
na sa likod ng bundok na ito ay may kalaban na nag-aabang sa inyo, maniniwala ba kayo sa akin?”

“Wala kaming nalaman sa iyo kundi ang katapatan at ang pagkamapagkakatiwalaan,” sabi nila.

“Tunay na ako sa inyo ay isang tagapagbabala sa harap ng isang matinding pagdurusa,” sabi niya.

Pagkatapos ay nagpatuloy ang Sugo ni Allah (SAS) sa pag-aanyaya sa kanila tungo kay Allah at sa
pagwaksi sa anumang ginagawa nilang pagsamba sa mga diyus-diyusan. Lumitaw si Abu Lahab sa gitna
ng mga tao at nagsabi: “Kapahamakan sa iyo; dahil ba dito ay tinipon mo kami?” Kaya nagbaba si Allah
ng isang Surah na bibigkasin hanggang sa Araw ng Pagkabuhay (111:1-5): Napahamak ang dalawang
kamay ni Aba Lahab at napahamak siya! Walang naipakinabang para sa kanya ang yaman niya at
ang anumang nakamit niya. Papasok siya sa Apoy na may liyab, at gayon din ang maybahay niya,
ang tagapasan ng panggatong. Sa leeg nito ay may tali mula sa linubid na himaymay.

Nagpatuloy ang Propeta (SAS) sa pag-aanyaya niya. Sinimu-lan niyang ilantad ito sa mga pook ng mga
pagtitipon ng mga tao. Nagdarasal siya sa tabi ng Ka‘bah. Dumadalo siya sa mga pinag-titipunan ng mga tao.
Pinupuntahan niya ang mga Mushrik sa mga palengke nila upang anyayahan sila sa Islam. Madalas siyang
dumanas ng pamiminsala. Nadagdagan din ang pamiminsala ng mga Kafir sa sinumang yumakap sa Islam.
Kabilang doon ang nangyari kina Yasir (RA), Sumayyah (RA) at sa anak nila na si ‘Ammaér (RA) yamang
namatay ang mga magulang ni ‘Ammar (RA) na martir dahil sa tindi ng pahirap. Si Sumayyah (RA) ang
unang martir sa Islam.

Sumailalim din si Bilal ibnu Rabah (RA) na taga-Ethiopia sa matinding pagdurusa sa kamay nina Abu
Jahl at Umayyah ibnu Khalaf. Pumasok na sa Islam si Bilal ibnu Rabah (RA) sa pama-magitan ni Abu Bakr
(RA) asSiddiq. Noong nalaman iyon ng pangi-noon niya na si Umayyah ibnu Khalaf, ginamit nito sa kanya
ang halos lahat ng mga kaparaanan ng pagpapahirap upang talikuran niya ang Islam, ngunit tumanggi siya at
nanatili sa Relihiyon niya. Dinadala siya noon ni Umayyah sa labas ng Makkah na nakagapos sa mga tanikala.
Naglalagay ito sa dibdib niya ng malaking bato matapos na pahigain siya nito sa mga nakapapasong
buhangin. Pagkatapos ay pinagbuntunan siya ng hagupit ni Umayyah at ng mga kasama nito samantalang
siya naman ay paulit-ulit na nag-sasabi ng ahad, aﬁad2 hanggang sa madaanan siya ni Abu Bakr (RA)
asSiddiq habang siya ay nasa gayong kalagayan. Binili siya nito kay Umayyah at pinalaya alang-alang kay
Allah.

Talaga namang bahagi ng katwiran kaalinsabay ng pag-iral ng mga paniniil na ito na pinigilan ng Sugo
ni Allah (SAS) ang mga Muslim sa pagpapahayag ng pagyakap nila sa Islam. Naki-kipagkita rin siya sa
kanila nang lihim dahil kung sakaling naki-pagkita siya sa kanila nang hayagan, hahadlang ang mga Mushrik
sa pagitan niya at ng ninanais niya na pagtuturo sa kanila at pag-papatnubay sa kanila. Marahil humantong
pa iyon sa sagupaan hindi magkapantay sa pagitan ng dalawang pangkat. Maaaring mauwi ito sa
pagkawasak ng mga Muslim at pagkalipol nila dahil sa kakauntian ng bilang nila at sandata nila. Kaya
naman bahagi ng katwiran ang pagkukubli. Tungkol naman sa Sugo ni Allah (SAS), inilalantad niya ang
pag-aanyaya sa Islam at ang pagsamba sa gitna ng mga Mushrik sa kabila ng natatamo niyang mga pami-
minsala mula sa mga Kafir ng mga Quraysh.

! Mushrik o gumagawa ng Shirk o lumalabag sa Tawhid. Sa kabuuan ang M ushrik ay ang sinumang naniniwalang may iba pang
Panginoon bukod pa kay Allah, ang namumukod-tanging tunay na Diyos, at sumasamba sa iba pa kay Allah.
2 lisa, iisa [ang Diyos].



